
መምርሒ ካብ ዴንማርካዊ ጥዕና በዓል መዚ 

 

ነዞም ወለንታዊ ካብ ገዛ ወጻኢ ጻንሒት 

ዝተወሃብኩም  
 

ብሰንኪ መልከፍቲ ብኖቭል  ኮሮናቫይረስ ወይ ድማ ምስ ዝተለኽፈ ሰብ ናይ ቀረባ ርክብ 

ምዃንካ፣ ወለንታዊ ካብ ገዛ ወጻኢ ኣብ መወሸቢ ጻንሒት ዕድል ዝተወሃበካ እንተኾይንካ፣ 

ንገለ ክህልወካ ዝኽእሉ ሕቶታት ኣብ’ዚ ፓምፍለት ምላሽ ንህብ።  

ኣገዳሲ ሓበሬታ ብዛዕባ ኖቭል ኮሮና ቫይረስ/COVID-19 
 

 

 
እቲ ብመልከፍቲ ብኖቭል ኮሮናቫይረስ ዝመጽእ ሕማም ሽሙ ኮቪድ-19 እዩ። 

 

ረኽሲ 

ንምስፍሕፋሕ ናይ መልከፍቲ ንምውጋድ፣ እዚ ኖቭል ኮሮናቫይረስ ብኸመይ ከምዝመሓላለፍ 

ምፍላጥ ኣድላዪ እዩ። 

ኣብ መንጎ ቀረባ ርክባት ዘጋጥም ተላባዕነት በዚ ሓድሽ ኮሮናቫይረስ ዝተለኽፈ ሰብ፣ ቫይረስ 

ዝሓዘ ጡፍጣፍ ወይ ንፋጥ ኣብ ኣእዳዉ ስለዘለዎ፣ ነቲ ረኽሲ ናብ ካልኦት ብቀጥታ ከመሓላልፍ 

ይኽእል እዩ፣ ንኣብነት ኢድ ብምጭብባጥ። ተወሳኺ ድማ ዝተለኽፈ ሰብ ክስዕል ወይ ክህንጥስ 

ከሎ ወይ ድማ ብዝተበከሉ ኣእዳዉ ነገራት ምስዝተናኽፍ፣ ነቲ ቫይረስ ኣብ ከባቢኡ፣ ከም ኣብነት 

ኣብ መኽፈቲ ማዕጾ፣ ክዝርግሖ ይኽእል። እቲ ቀጺሉ ነዞም ዝተበከሉ ነገራት ዝሕዝ ሰብ ድማ 

ኣፍንጭኡ፣ ዓይኑ ወይ ኣፉ ምስዝትንክፍ፣ እሱ እውን ክልከፍ ይኽእል እዩ።  

ዝርግሐ ብነጠብጣብ ትንፋስ፥ ዝተለኽፈ ሰብ ነቲ ቫይረስ ዝሓዘ ትንፋስ ብምስዓል 

ወይ ብምህንጣስ ከላብዖ ይኽእል እዩ። ካልእ ሰብ ነዞም ናይ ትንፋስ ነጠብጣብ ንውሽጢ 

ከስተንፍሶም ወይ ድማ ኣብ ዓይኑ፣ ኣፍንጭኡ ወይ ኣፉ ክዓልቡ ይኽእሉ እዮም። 

 

 

 
ምልክታት ሕማም 

ናይ COVID-19 መፍለይ ምልክታት ሕማም 

 

ደረቕ ሰዓል ናይ ጎሮሮ ምቑሳል 

ረስኒ ናይ መቐረትን ናይ ምሽታትን ስምዒት ምጥፋእ 

ናይ ምስትንፋስ ጸገም ቃንዛ ጭዋዳታት 

 
 

ሓፈሻዊ መምርሒ ምክልኻል ረኽሲ  

1. ምልክታት ናይ ኮቪድ-19 እንተለካ፣ ኣዎንታዊ ውጽኢት ምርመራ እንተለካ 

ወይ ድማ ምስ ብኖቭል ኮሮናቫይረስ ዝተለኽፈ ሰብ ናይ ቀረባ ርክብ 

እንተለካ፣ ነብሰ ውሸባ ኣድላዪ እዩ።  

2. ኣእዳውካ ቀጻሊ ተሓጸብ ወይ ናይ ኢድ ሳኒታይዘር ተጠቀም።  

3. ናብ እጅገኻ ስዓል ወይ ኣሀንጥስ። 

4. ኣእዳው ምስ ካልኦት ኣይትጨባበጥ፣ ኣይትሰዓዓም ወይ ኣይትተሓሓቆፍ። 

5. ገዛኻን ናይ ስራሕ ቦታኻን ተገዲስካ ኣጽርዮ። 

6. ርሕቀትካ ሓሉ፣ ካልኦት ድማ ክልብሙ ምኸሮም። 

ነዞም ዝቐረቡ ምኽርታት ክትገብር እንተደኣ ዘይኪኢልካ ካልኦት ሜላታት ምጥቃምካ 

ኣረጋግጽ። 

1. ብዛዕባ ወለንታዊ ካብ ገዛ ወጻኢ ጻንሒት 

 
ወለንታዊ ካብ ገዛ ወጻኢ ኣብ መወሸቢ ጻንሒት እንታይ እዩ? 

ኣብ ማሕበረተሰብ ዘሎ ዝርግሐ ናይ መልከፍቲ ንምውጋድ፣ በዚ ኖቭል ኮሮናቫይረስ ዝተለኽፉ ሰባት- ከምኡ’ውን ናይ ቀረባ 

ርክባቶም- ክውሸቡ ኣለዎም። እዚ ማለት እውን ሓቢሮምኻ ምስ ዝነብሩ ሰባት ርሕቐትካ ምሕላው እውን እዩ፡፡ 

 

ካብ’ቶም ምሳኻ ዝነብሩ ሰባት ርሕቀትካ ክትዕቅብ እንተዘይከኣልካ፣ ንኣብነት ኣብ ንእሽተይ ገዛ ብዙሓት ሰባት ዝነብሩ 

እንተኾይኖም፣ ወይ ድማ ካብ ኮቪድ-19 ብጽኑዕ ናይ ምሕማም ልዑል ተኽእሎ ምስ ዘለዎም ሰባት ትነብር እንተኾይንካ፣ 

ንሚኑቺፐኻ ብዛዕባ ወለንታዊ ካብ ገዛ ወጻኢ ኣብ መወሸቢ ጻንሒት ንምርካብ ክትውከሶም ትኽእል ኢኻ። 

 

ወለንታዊ ካብ ገዛ ወጻኢ ጻንሒት ነዞም ኣዎንታዊ ምርመራ ኖቭል ኮሮናቫይረስ ዘለዎም ወይ ድማ ምስ ዝተለኽፈ ሰብ ናይ ቀረባ 

ርክብ ዘለዎም ዜጋታት ዝወሃብ ዕድል እዩ። እዚ አውን ናይ ውልቅኻ ክፍልታት ዘለዎም ከም ናይ ክብረ በዓላት አዳራሽ፣ ሆቴል 

ክኸውን ይኽእል እዩ፡፡  እዚ ቦታ ከም ነብሰ መወሸቢ ትካል ተባሂሉ ይጽዋዕ። 

 

ኣብ እዋን ወለንታዊ ካብ ገዛ ወጻኢ ጻንሒት ካባይ እንታይ እዩ ዝድለ? 

ኣብ ጻንሒትካ ንባዕልኻ ክትንከባኸብ ትጽቢት ይግበር፡፡ ንጽሬት፣ ምስ ቤተሰብካ ርክብ ንምፍጣር፣ እንተሓሚምካ ንሓኪምካ 

ንምሕባር ወዘተ. ሓላፍነት ባዕልኻ ኢኻ ትሽከም። ንተወሳኺ ኣብ ታሕቲ ንዝተቐመጡ አንብብ፡፡  

 

እቲ ጻንሒት ክንደይ ወጪ የሓተኒ? 

እዚ ነብሰ መወሸቢ ትካል ነጻ እዩ፣ ከምኡ ድማ ከም ክፋል ናይ’ቲ ምምችቻው እቲ ትካል ንመዓልቲ ሰለስተ ግዜ ቀንዲ መግቢ 

ይቅርብ። ንካልእ ጠለባትካ ግን ባዕልኻ ክትከፍል ኣለካ።  

 

 

 

2. ንጻንሒት ዝግበር ምድላው 

ንቲ ጻንሒት እንታይ ሒዘ ክመጽእ አለኒ? 

ናይ ውልቅኻ መጥቀሚ አቑሑት ከም ባዞ፣ ክዳውንቲ፣ መጻሕፍቲ፣ ኮምፒተር ወይ ታብሌት፣ ናይ መድሓኒት አቑሑት ወዘተ. 

ሒዝካ ክትመጽእ አለካ፡፡ ናይ ባዕልኻ መግቢ፣ መስተን ጠዓሞትን ድማ ከተምጽእ ትኽእል ኢኻ። 

 

ኣብ’ቲ መወሸቢ ትካል ብኸመይ ክኣቱ ይኽእል? 

ከም ሕጊ፣ ናብ’ቲ መወሸቢ ትካል ንምብጻሕ መጓዕዝያኻ ባዕልኻ ከተዳሉ ኣለካ። ብናይ ህዝቢ መጓዓዝያ ወይ ብታኽሲ ክትከይድ 

የብልካን እቲ ተመራፂ ዝኸውን ብናይ ባዕልኻ መኪና ወይ ድማ በናይ ስድራቤትካ መኪና ብምህታት እንተኸድካ እዩ፡፡ እዚ 

እንድሕር ዘይተኻኢሉ ንቲ ናይ ከተማ ምምሕዳር ክተዘራርብ አለካ፡፡  

 

አብ ግዜ ጉዕዞ ሓፈሻዊ ሕጊ ምክልኻል ምስፍሕፋሕ እቲ ረኽሲ ብትኽክል ምኽታልካን ናይ አፍን አፍንጫን መሸፈኒ ምጥቃመካን 

ክተረጋግጽ አለካ፡፡ ብዛዕባ ኣጠቓቅማ ናይ ገጽ ማስክ ዝያዳ ንምንባብ ኣብ https://www.sst.dk/da/corona/Forebyg-

smitte/Mundbind። 

3. ኣብ ጻኒሕትካ እንታይ ክትሰርሕ አለካ? 
 

ኣብ ጻኒሕተይ እንታይ ክቐርበለይ ይኽእል? 

ምስበጻሕኻ ሓዱሽ ሽጎማኖን ኣንሶላን ይቐርበልካ ከም አድላይነቱ ውን ኣብ ጻኒሕትካ ክቐርበልካ ይኽእል እዩ፡፡  

ናይ ኢድ ሳኒታይዘር፣ ሳሙና፣ ሶፍት፣ መእከቢ ጓሓፍን መነጻጽህታትን ይቐርቡልካ እዮም፡፡  

ነጻ ናይ ዋይ ፋይ አገልግሎት ትረክብ ኢኻ፡፡  

 

ኣብ ጻንሒተይ ናይ ሕማም ምልክታተይ እናገደዱ እንኸይዶም እንታይ ክገብር አለኒ? 

ናይ ሕማም ምልክታትካ እናገደዱ እንኸይዶም ሓኪምካ ወይ ድማ ካብ ስሩዕ ናይ ስራሕ ወጻኢ ዘሎ ናይ ሕክምና አገልግሎት 

ክተማኽር ክተማኽር ግዴታ እዩ /1813 ናይ ሕማም ምልክታተትካ እናገደዱ እንኸይዶም አብቲ ከባቢ ዘሎ ናይ ሕክምና ማእኸል  

ሓገዝ እንተደሊኻ  ናይ ሓደጋ ዘብጽሕ ጽኑዕ ሕማም እንተተኸሲቱ ናብ 112 ደውል፡፡  

 

ኣብ እዋን ጻንሒተይ ምግቢ ብኸመይ ይረክብ? 

እቲ መወሸቢ ትካል ንመዓልቲ ሰለስተ ግዜ መግቢ ይቕርብ። እቲ ትቕመጠሉ ኣፓርታማ ወይ ገዛ ናይ ባዕሉ ክሽነ መሳርሒታት 

እንተለዎ ድማ መግብኻ ባዕልኻ ክትኽሽን ትኽእል ኢኻ።  

 

ኣብ ጻንሒተይ ናይ ገዛ ጽሬትን ናይ ክዳን ሕጽቦን ብዝምልከት ከ? 

እቲ ክፍልኻ/ገዛኻ/ኣፓርታማኻ ንመዓልቲ ሓንሳብ ከተጽርዮ ኣለካ። ኣብኡ ዘለዉ ሰራሕተኛታት ናይ ሓባር ከባቢታት አብ 

ምጽራይ፣ ጓሓፍ አብ ምድፋእን ናይ ጽሬት ኣቑሑ አብ ምቕራብን ክሕግዙኻ ይኽእሉ እዮም፡፡ ላውንድሪ ኣገልግሎታት ብክፍሊትን 

ቆጸራ ምስ’ቶም ሰራሕተኛታት ናይ’ቲ መወሸቢ ትካል ብምሓዝን ክትረክብ ትኽእል። እቶም ዝሕጸቡ ክዳውንቲ ብ 60 ድግሪ 

ዝሕጸቡ ምኳኖም ክትፈልጥ አለካ ዝረስሑ ክዳውንቲ ብምፍላይን አቐዲምካ ቈጸራ ብምሓዝን ብዝተቖለፈ ሻንጣ ንሕጽቦ አብ 

ኣፍ ደገ ገዛኻ ከተቕምጦ አለካ፡፡ 

 

ኣብ ጻንሒተይ ምስካልኦት ሰባት ከ ክጻወትን ክተሓዋወስን ይኽእል ዶ? 

ስለዚ ዝጥይቑ ሰባት እውን ክመፁኻ የብሎምን፡፡ ብኖቭል ኮሮና ቫይረስ ምስዘይተጠቕዑ ሰባት ሰባት ክተተሓዋወስ የብልካን፡፡ 

እንኮላይ ከማኻ ነብሰ ውሸባ ዘካይዱ ምስ ዘለዉ ሰባት ጥራይ ኢኻ ክትቀላቀል ትኽእል፣ ስልምንታይ ከማኻ እዮም ኣዎንታዊ 

ውጽኢት ምርመራ ኖቭል ኮሮናቫይረስ ዘለዎም። ኣብ ዝኾነ እዋን ንመምርሒታት ናይ’ቶም ሰራሕተኛታት ናይ’ቲ መወሸቢ ትካል 

ተኸተል።  

 

ናብ ደገኸ ክወጽእ ይኽእል ዶ? 

ኣብ እዋን ጻንሒትካ ካብ’ቲ መወሸቢ ትካል ክትወጽእ የብልካን። ኣብ ክፍልኻ/ገዛኻ/ኣፓርታማኻ ከምኡ’ውን በቶም ሰራሕተኛታት 

ኣብ ዝተፈቕደልካ ሓባራዊ ቦታታት ጽናሕ። ናይ ቀረባ ርክብ ኮይንካ ግን ኣዎንታዊ ውጽኢት ምርመራ ኖቭል ኮሮናቫይረስ 

እንተዘይብልካ፣ ነዞም ንዝተለኽፉ ሰባት ጥራሕ ዝተፈቕዱ ሓባራዊ ቦታታት ክትጥቀም ኣይትኽእል ኢኻ። ንኣብነት ነቲ ኣፍደገ 

ባልኮኒኻ ክትጥቀመሉ ትኽእል ኢኻ። 

 

ኣብ’ቲ መወሸቢ ትካል ክሳብ መዓስ ክጸንሕ ኣለኒ? 

ምልክታት እንተነይሩካ፣ ካብ’ቲ ትካል ክትወጽእ ትኽእል እንተድኣ፥   

o ን48 ሰዓታት ካብ ዝኾነ ምልክታት ነጻ እንተኾይንካ። 

o እንድሕር ድኣ ድሕሪ 10 መዓልታት ሕማም ሒሹካ ወይ ድማ ቅልል ዝበሉ ምልክታት ጥራይ እንተነይሩካ፣ ከም ኣብነት 

ምጥፋእ ህዋሳት ጣዕሚ ከምኡ’ውን/ወይ’ውን ሽታ፣ ቀሊል ሰዓል፣ ድኻም ወዘተ.። ይኹን እምበር፣ ብውሕዱ ን48 

ሰዓታት ካብ ረስኒ ነጻ ክትከውን ኣለካ(ብዘይ ዝኾነ ናይ ረስኒ መድሃኒት)። 

ዝኾነ ምልክታት እንተዘይነይሩካ፣ ነብሰ ውሸባ 7 መዓልታት ድሕሪ እቲ መርመራኻ ከተቋርጽ ትኽእል ኢኻ። 

ናይ ቀረባ ርክብ እንተለካ፣ ብመሰረት እዋናዊ መምርሒ ናይ ክትትልን ምልላይን ቀረባ ርክባት፣ ኣሉታዊ ውጽኢት ምርመራ ካብ’ቲ 

ኣብ ሻድሻይ መዓልቲ ዝውሰድ ምርመራኻ ክሳብ ትረክብ ኣብ’ቲ መወሸቢ ክትጸንሕ ትኽእል ኢኻ። 

 

ንገዛኻ እንትተወጽእ ንሰራሕተኛታት መወሸቢ ማእኸልን ከተማ ምምሕዳርን ክተፍልጥ አለካ፡፡  

 

 

4. ናይ ሕማም ስራሕ ዕረፍቲን ካሕሳን 
 

ብሰንኪ ኮቪድ-19 ነብሰ ውሸባ ኣብ ተካይደሉ እዋን፣ ስራሕ ምስራሕ ብሕጊ ክልኩል እዩ፣ ስለዚ ድማ ናይ ሕማም ስራሕ ዕረፍቲን 

ካሕሳን ንምርካብ ትኽእል ኢኻ። ክውሸቡ ዝተነግሮም ሰራሕተኛታት ክሳብ ዝከኣሎም ካብ ገዛ ኮይኖም ክሰርሑ ኣለዎም። ካብ ገዛ 

ምስራሕ ዘይከኣለካ እንተኾይኑ፣ ኣብ እዋን ውሸባ ናይ ዕረፍቲ ክፍሊት ናይ ምርካብ መሰል ኣለካን የብልካን ኣብ ልዕሊ ናትካ ስራሕ 

ውዑል ይምርኮስ። ክፍሊት ንምርካብ መሰል እንተዘይብልካ፣ ዝተለኽፉ ወይ ነብሶም ዝጥርጥሩ ሰራሕተኛታት ናይ ሕማም ካሕሳ 

ደሞዝ ናይ ምርካብ መሰል ኣለዎም። ተመሳሳሊ ድማ ነዞም ዝተወሸቡ ናይ ቀረባ ርክባት ይምልከት። ኣብ’ዞም ኩሎም ኩነታት፣ 

ናይ ሕማም ካሕሳ ደሞዝ መሰል ክህልወካ ግድን ስለዝኾነ፣ ዋላ’ውን መልከፍቲ ብኖቭል ኮሮናቫይረስ ይሃልዎም፣ ናይ ሕማም 

ካሕሳ ደሞዝ ክረኽቡ ዘይክእሉ ሰባት ኣለዉ።  እዚ ጉዳይ ብዴንማርካዊ ትካል ናይ ሰራሕተኛታትን ስራሕ ፈጠራን ይመሓደር፣ 

ብዛዕብኡ ድማ ዝያዳ ኣብ’ቲ ናቶም ዌብሳይት ከተንብብ ትኽእል ኢኻ። 

 

 

 

5. ዝያዳ ምፍላጥ ትደሊ ዶ? 
 

ዝኾነ ተወሳኺ ሕቶ ብዛዕባ ካብ ገዛ ወጻኢ ኣብ መወሸቢ ጻንሒት እንተለካ፣ ን Coronaopsporing ብቴሌ. 32 32 05 11 

ክትረኽቦም ትኽእል። 

 

ካልኦት ሕቶታት እንተለካ፣ ብኽብረትካ ናብ ሆትላይን ናይ መንግስቲ ዴንማርክ ብቴሌ. 70 20 02 33 ደውል።  

 

ዝያዳ ንባብ ብዛዕባ ኖቭል ኮሮናቫይረስን ኮቪድ-19ን ኣብ sst.dk/corona ይርከብ። 

ሓፈሻዊ መምርሒ ኣብ እዋን ካብ ገዛ ወጻኢ ጻንሒት 

 

 

 

ጽሬት 

ኢድካ ብማይን ሳሙኛን ብዝግባእ ምሕጻብ ወይ ናይ ኢድ ሳኒታይዘር ምጥቃም ግቡእ ጽሬት 

ኣእዳው ብፍላይ ድማ ድሕሪ ሽንቲቤት ምጥቃም፣ ቅድሚ መግቢ ምድላውን ድሕሪ ኣፍንጫኻ 

ምንፋጥን ኣዝዩ ኣገዳሲ እዩ። ክትስዕል ወይ ክተህንጥስ ከለኻ ሶፍት ወይ መንዲል ተጠቐም ወይ 

ድማ ብኢድካ ብምሽፋን ተጠቐም፡፡ ዝተጠቀምካሉ ሶፍት ሽዓ ኣብ ቦርሳ ፌስታል ኣእቲኻ ነቲ 

ፌስታል እሰሮ። ዝረስሑ ክዳውንትኻ ንምኽጻብ ንሰራሕተኛ ክትህብ ከለኻ ብዘተአሰረ ሻንጣ 

ብምግባር ኣብ ኣፍ ደገ ገዛኻ አቕምጦ፡፡  

 

 

ጽሬት 

ኣብ ጻንሒትካ ክፍልኻ/ ገዛኻ በብመዓልቱ ክተጽሪ አለካ፡፡ ዝኾነ ይኹን መጽረዪ ነገራት 

ምጥቃም ይከአል:: ናይ ውልቅኻ ሽቓቕን መሕጸቢ ሰውነትን ተጠቐም 

 

 

ኣብ እዋን ጻንሒትካ ካብ’ቲ መወሸቢ ኣይትውጻእ። 

ናይ ምግቢን ሓድሓደ ዕዳጋን ምስ መወሸቢ ማእኸል ሰራሕተኛታት ቈጸራ ብምሓዝ ክቐርበልካ 

ይኽእል እዩ፡፡ በጻሕቲ ክትጽውዕ የብልካን ኮይኑ ግና ብስልኪ ብነጻነት ክትረኽቦም ትኽእል ኢኻ፡፡ 

ንጥቕሚ እቶም ዝውሸቡ ሰባት በቶም ሰራሕተኛታት ዝተመደበ ሓባራዊ ቦታ ጥራይ ተጠቐም። 

 

 

ኣብቲ መወሸቢ ማእኸል ንዘለዉ ሰራሕተኛታትን ካብቲ ሕማም ነጻ ንዝኾኑ ሰባትን ካብ 

ምንኽኻእ ተቐጠብ፡፡ 

ኣብቲ መወሸቢ ማእኸል ንዘለዉ ሰራሕተኛታትን ካብቲ ሕማም ነጻ ንዝኾኑ ሰባትን ናይ ኣካላዊ 

ምትንኻፍ፣ ብኢድ ምጭብባጥን ምትሕቑቋፍን አወግድ፡ ከምኡ ውን ርሕቐትካ እንተነኣሰ 2 

ሜትሮ ክትሕሉ አለካ፡፡ 

 

 

መምርሒታት ናይ’ቶም ሰራሕተኛታት ተኸተል   

ኣብ ጻንሒትካ ናይ ሰራሕተኛታት መምርሒ ተኸተል። 

 

 

 

http://coronasmitte.dk/
http://sst.dk/corona



